
	02/08.2/28771-2022

	Փոխվարչապետ Համբարձում Մաթևոսյանի գրասենյակ
Նախագծի 2-րդ կետն առաջարկում ենք վերաձևակերպել՝ սահմանելով, որ վեցամսյա կտրվածքով պահանջվող հաշվետվությունը անհրաժեշտ է ներկայացնել ՄԱԿ-ի ԿՓՇԿ Փարիզյան համաձայնագրի պահանջների ու դրույթների կատարման միջգերատեսչական համակարգման խորհրդի քարտուղարությանը, որն էլ, իր հերթին, կապահովի ամբողջական հաշվետվության ներկայացումը խորհրդին։ Համանման ձևակերպում առկա է նաև 2021թ.-ի մայիսի 13-ի N 749-Լ որոշման մեջ, ինչը համակարգման տեսանկյունից արդյունավետ չէ․ միջոցառումների պատասխանատուների համար հստակ չէ, թե ում է անհրաժեշտ ներկայացնել պահանջվող հաշվետվությունը՝ խորհրդի քարտուղարությա՞նը, նախագահի՞ն, թե՞ Խորհրդի բոլոր անդամներին։ Արդյունքում, որոշման կատարումն ապահովելու նպատակով փոխվարչապետի գրասենյակի կողմից տրվել է առանձին հանձնարարական։ Առաջարկում ենք նաև կատարել հետևյալ խմբագրական փոփոխությունները:  
Նախագծի 69-րդ կետում պետություն-մասնավոր գործընկերությունը կրկին ձևակերպված է որպես կիրառելի ֆինանսավորման տարբերակ, այլ ոչ թե որպես հանրային ներդրումների իրականացման ձևաչափ։ Միջոցառումների ցանկի 10-րդ միջոցառման համար բաց է թողնված ֆինանսավորման աղբյուրը։ 
	

Ընդունվել է





















Ընդունվել է




Ընդունվել է



	Ծրագրերի փորձաքննության վարչություն
1. «ՀԱԾ-ի առաջնորդող սկզբունքների ինտեգրումը ԿՓՀ ծրագրի ռազմավարական նպատակների հետ՝ ջրային ռեսուրսների ոլորտում» Աղյուսակ 1-ն ունի վերախմբագրման կարիք՝ ավելի հստակ և հասցեական դարձնելու տեսանկյունից: 
Մասնավորապես՝ 
· 4-րդ՝ «Պլանավորման քաղաքականության համակարգում և կիրարկում» սյունակի առաջին տողում հստակեցման կարիք ունի, թե ո՞ր բնակավայրերն են համարվելու «խոցելի», ինչ  դասակարգմամբ և ի՞նչ ժամկետներով ու միջոցներով պետք է «համայնքների համար պատշաճ որակի մաքուր ջրի հասանելիություն» ապահովվի՝ հաշվի առնելով, որ կլիմայի փոփոխության հարմարվողականության տեսանկյունից  խոցելի կարող են համարվել բնակավայրերի մեծ մասը (հատկանշական են այն բնակավայրեր, որոնք ընդհանրապես ապահովված չեն խմելու ջրով): Նույն մասում, ինչպես նաև ամբողջ տեքստում «համայնք» բառն իր հոլովաձևերերով անհրաժեշտ է փոխարինել «բնակավայր» բառով՝ իր հոլովաձևերով: 
· 4-րդ՝ «Պլանավորման քաղաքականության համակարգում և կիրարկում» սյունակի չորրորդ տողում հստակեցման կարիք ունի «Ջրի բաշխման կանոնները և մեխանիզմները սահմանված են, թույլտվությունների տրամադրման համակարգը փոփոխված է և հաջողությամբ կիրառվում է» ձևակերպումը, մասնավորապես՝ ջրի բաշխման ի՞նչ կանոնների սահմանման մասին է խոսքը, ինչպես նաև թույլտվությունների տրամադրման համակարգի ի՞նչ փոփոխություններ են նախատեսվում և ի՞նչ նպատակով): 
· 5-րդ՝ «Կայուն և հուսալի ջրամատակարարման ծառայություններ և ջրային տնտեսություն» սյունակի առանձին տողեր լրացված չեն:    
2. Գլուխ 2-ի 47-րդ կետում «կարճաժամկետ» բառն առաջարկում ենք փոխարինել «երկարաժամկետ» բառով: 



3. Աղյուսակ 2-ի 2-րդ սյունակի 4-րդ ենթակետն (Ենթակառուցվածքների քանակը, որոնք  ենթակա են ապամոնտաժման) ունի հստակեցման կարիք՝ չափելի դարձնելու և առավել հիմնավոր ձևակերպելու տեսանկյունից, հակառակ պարագայում առաջարկում ենք հանել այն:  
	4. Գլուխ 8-ի «Ջրային ռեսուրսների ոլորտում ԿՓՀ ծրագրի իրականացումն ապահովող միջոցառումների ցանկը» ամբողջովին չի արտացոլում Աղյուսակ 2-ի թիրախային ցուցանիշների ապահովմանն ուղղված գործողությունները (միջոցառումները):
	
Ընդունվել է



















Ընդունվել է








Ընդունվել է

2. Չի ընդունվել 
Պարզաբանում։ Ջրային ռեսուրսների ոլորտում կլիմայի փոփոխության հարմարվողականության ծրագիրը և համապատասխան միջոցառումները  նախատեսված են 2022-2026թթ.-ի համար, ուստի առաջացող ռիսկերի նպատակով պետության կողմից երկարաժամկետ արձագանքը կխոչընդոտի ծրագրի լիարժեք կատարմանը։
3. Ընդունվել է






4. Ընդունվել է 
Պարզաբանում. Մի քանի թիրախային ցուցանիշներ ներառված են մեկ կամ մի քանի միջոցառման մեջ, քանզի փոխկապակցված են նախատեսվող գործողություններում։ 


	Վարչապետի աշխատակազմի տարածքային զարգացման և շրջակա միջավայրի հարցերի վարչություն 
Նախագծի վերաբերյալ առկա են հետևյալ նկատառումները՝
· Նախագծով հաստատվող հավելվածի 39-րդ կետում նշված է, որ ջրօգտագործման թույլտվությունների տրամադրման գործընթացում պետք է կիրառվեն ավելի խիստ չափանիշներ` հաշվի առնելով կլիմայի փոփոխության ռիսկերը, իսկ ջրօգտագործման նկատմամբ իրականացվող վերահսկողությունը պետք է դարձնել ավելի արդյունավետ:
Առաջարկում ենք հստակեցնել «ավելի խիստ չափանիշներ» ձևակերպումը, միջոցառումների ցանկում նախատեսել համապատասխան միջոցառում ջրօգտագործման թույլտվությունների տրամադրման գործընթացում ավելի խիստ չափանիշներ կիրառելու հարցի հետ կապված:
· Նախագծով հաստատվող հավելվածի 43-րդ կետի 3-րդ ենթակետում նշված է, որ Ջրային ռեսուրսների ոլորտում ԿՓՀ-ի ծրագրի գլխավոր ռազմավարական նպատակներից է պահպանել և զարգացնել ջրային տնտեսությունը և որակյալ ծառայությունները՝ բարելավված շահագործման և տեսչական ստուգումների միջոցով. մշակել գործողություններ՝ պլանավորելու ներդրումներ, վաղ ազդարարման ծրագրեր, ջրի արդյունավետ օգտագործման համակարգեր և բարելավելու ջրային ենթակառուցվածքները։
Առաջարկվում է նախագիծը համաձայնեցնել ՀՀ բնապահպանության և ընդերքի տեսչական մարմնի հետ՝ վերը նշված կետի համատեքստում
· Կարծում ենք Նախագծով հաստատվող հավելվածի Աղյուսակ 1-ի 2-րդ կետի «Պլանավորման քաղաքականության համակարգում և կիրարկում» սյունակում, ինչպես նաև 3-րդ և 5-րդ կետերի «Կայուն և հուսալի ջրամատակարարման ծառայություններ և ջրային տնտեսություն» սյունակում նշված ձևակերպումները հստակեցման կարիք ունեն:
· Նախագծով հաստատվող հավելվածի 46-րդ կետում նշված է, որ հարմարվողականության էկոհամակարգային միջոցառումները կարող են նվազեցնել հեղեղումների ու երաշտի վտանգները և պատճառած վնասները, բարելավել ջրի և հողի որակը, ինչպես նաև բարձրացնել կենսապահովման հնարավորությունները: Միջոցառումները դիտարկվում են որպես կլիմայի փոփոխության հետևանքների նկատմամբ ջրային ռեսուրսների հարմարվողականության ծրագրի առաջնահերթ երկարաժամկետ տարբերակներ: 
Առաջարկում ենք միջոցառումների ցանկում նախատեսել էկոհամակարգային միջոցառումների վերաբերյալ կետ: 
· [bookmark: _Hlk113904239]Նախագծով հաստատվող հավելվածի 50-րդ կետում նշված է, որ «Հայաստանի Հանրապետությունում միայն երեք նախարարություն ունի մարզային կառավարման մարմիններ: Ջրօգտագործողների ընկերությունները (ՋՕԸ), թեև ըստ «Ջրօգտագործողների ընկերությունների մասին» ՀՀ օրենքի ինքնուրույն կազմակերպություններ են, փաստացիորեն գտնվում են ՏԿԵՆ-ի համակարգման ներքո, իսկ գյուղատնտեսության ոլորտը ՀՀ էկոնոմիկայի նախարարության ենթակայության ներքո է: Այս իրավիճակը ստեղծում է ջրի ազգային քաղաքականության իրականացման դժվարություններ»: Բացի այդ, 53-րդ կետում նշված է, որ «առկա են նաև բացեր, որոնք հարկ է ընդգծել. օրինակ, ՀՀ ԱԻՆ կազմում իրավասու կառուցվածքային ստորաբաժանման բացակայությունը, որը պատասխանատու կլիներ հեղեղումների ռիսկերի կառավարման և կանխման համար:»
Առաջարկում ենք նշված հարցերի կարգավորման ուղղությամբ համապատասխան առաջարկություն ներառել ծրագրում:
· Նախագծով հաստատվող հավելվածի Միջոցառումների ցանկի 2-րդ կետով նախատեսված առաջնահերթ կառուցման ենթակա 5 ջրամբարներն են՝ Արգիճիի, Աստղաձորի, Լիճքի, Խնձորեսկի և Արթիկի ջրամբարները: Սակայն հարկ է նշել, որ Վարչապետի աշխատակազմ և Փոխվարչապետ Մհեր Գրիգորյանի գրասենյակ ՀՀ ՏԿԵ նախարարության կողմից պարբերաբար ներկայացվող տեղեկատվության համաձայն՝ առաջնահերթ կառուցման ենթակա ջրամբարները 6-ն են՝ Արգիճիի, Աստղաձորի, Քասախի, Ելփինի, Լիճքի (Մեղրի) և Արթիկի ջրամբարները: 
Կարծում ենք Միջոցառումների ցանկի 2-րդ կետը հստակեցման կարիք ունի:
· Նախագծով հաստատվող հավելվածի միջոցառումների ցանկի 2-րդ կետով նախատեսված միջոցառման համար (Առաջնահերթ 6 ջրամբարի կառուցման տեխնիկատնտեսական ուսումնասիրության իրականացում, նախագծային փաստաթղթերի կազմում և շինարարական աշխատանքների մեկնարկ) ՀՀ կառավարության 2021 թվականի նոյեմբերի 18-ի N 1902-Լ որոշմամբ նախատեսված է ժամկետ 2021-2026 և 2022-2026 թվականներ, մինչդեռ միջոցառումների ցանկի 2-րդ կետով նախատեսված միջոցառմամբ ջրամբարների կառուցման տեխնիկատնտեսական ուսումնասիրության իրականացման և շինարարական աշխատանքների մեկնարկի համար ժամկետ է սահմանված 2026 թվականի 4-րդ եռամսյակ: 
Կարծում ենք նշված ժամկետները  համապատասխանեցման կարիք ունեն:
· Նախագծով հաստատվող հավելվածի Աղյուսակ 2-ի ցուցանիշների սյունակում առաջարկում ենք բոլոր ցուցանիշները շարադրել միօրինակ ձևով:
· Նախագծով հաստատվող հավելվածի Միջոցառումների ցանկի 9-րդ կետում «Միջոցառում» և «Ակնկալվող արդյունք» բաժինները ներկայացված են նույն բովանդակությամբ:
Առաջարկում ենք վերը նշված կետը լրամշակել:
· Նախագծով հաստատվող հավելվածի Միջոցառումների ցանկի 11-րդ կետում՝ որպես միջոցառում նշված է՝ «Հեղեղումների ռիսկերի կանխարգելման և կառավարման լիազոր մարմնի նշանակում, հասկացությունների ու կառավարման սկզբունքների մշակում»:
Կարծում ենք նշված կետը լրացուցիչ քննարկման կարիք ունի:


· Նախագծով հաստատվող հավելվածի Միջոցառումների ցանկի 17-րդ կետի «Ակնկալվող արդյունքները» սյունակում որպես արդյունք նշված է՝ «Ջրային ռեսուրսների ոլորտում ԿՓՀ մոնիթորինգի և գնահատման ցուցանիշների մշակում և դրանց կիրառության վերաբերյալ համապատասխան գերատեսչությունների  ներկայացուցիչների և որոշում կայացնողների համար վերապատրաստումների իրականացում»:
Կարծում ենք նշված կետը հստակեցման կարիք ունի «որոշում կայացնողների» ձևակերպման առումով:
· Կարծում ենք Նախագծով հաստատվող հավելվածի Միջոցառումների ցանկի 19-րդ կետի «ակնկալվող արդյունք» բաժինը հստակեցման կարիք ունի՝ հաշվի առնելով, որ բովանդակային առումով պարզ չէ, թե ինչ արդյունք է գրանցվելու: Միաժամանակ, առաջարկում ենք Միջոցառումների ցանկի «ակնկալվող արդյունք» սյունակում, առհասարակ, ներառել միջոցառումներին համապատասխան չափելի արդյունքներ:
Հարկ է նշել, որ Նախագծի փաթեթում առկա է 2 տարբեր հիմնավորում, ամփոփաթերթում առկա չէ ՀՀ ֆինանսների նախարարության կարծիքը Նախագծի վերաբերյալ:
Առաջարկում ենք վերանայել նախագծի փաթեթը հիմնավորման առումով, ինչպես նաև Նախագիծը համաձայնեցնել ՀՀ ֆինանսների նախարարության հետ:
Նախագծով հաստատվող հավելվածի միջոցառումների ցանկում ներառված են միջոցառումներ, որոնց համար ժամկետ է սահմանվել 2023 թվական, սակայն պարզ չէ, թե նշված միջոցառումները 2023 թվականի ՀՀ պետական բյուջեով նախատեսված են, թե ոչ, իսկ այն միջոցառումների մասով, որոնց համար ժամկետ է սահմանվել 2024, 2025 թվականներ, անհրաժեշտ է ներկայացնել պարզաբանում, թե արդյո՞ք նշված միջոցառումների համար ներկայացվել է այդ տարիների ՄԺԾԾ բյուջետային ֆինանսավորման հայտ, թե՞ ոչ:
Բացի այդ, պարզ չէ միջոցառումների ֆինանսավորման աղբյուրը (Օրենսդրությամբ չարգելված աղբյուրներ, միջազգային դոնոր կազմակերպություններ), ինչպես նաև կարծում ենք, որ միջոցառումների ֆինանսական գնահատականները չհիմնավորված բարձր են, օրինակ՝ Կետ 23. Իրազեկվածության բարձրացման արշավների իրականացում և կարողությունների զարգացում ջրամատակարարման հասանելիության տեսանկյունից խոցելի և մեկուսացված խմբերի շրջանում՝ ջրային ոլորտում առաջադեմ գյուղատնտեսական տեխնոլոգիաների և աղետների ռիսկերի կառավարման վերաբերյալ-172,000 հազ դրամ կամ Կետ 11. Հեղեղումների ռիսկերի կանխարգելման և կառավարման լիազոր մարմնի նշանակում, հեղումների և հեղեղումների առաջացման ռիսկերին ուղղված հասկացությունների սահմանում- 48,000 հազ դրամ:
	


Ընդունվել է
Պարզաբանում. խմբագրվել է՝ համաձայն ՀՀ ջրային օրենսգրքի 31-րդ Հոդվածի։








Ընդունվել է 
Շրջակա միջավայրի նախարարության 2022 թվականի սեպտեմբերի 30-ի N
1/14.1/13240 գրությամբ նախագիծը ներկայացվել է ՀՀ  բնապահպանության և ընդերքի տեսչական մարմնին կարծիքի։ Նախագծի վերաբերյալ դիտողություններ և առաջարկություններ կներկայացվեն լրացուցիչ։





Ընդունվել է




Ընդունվել է 
Պարզաբանում. Էկոհամակարգային մոտեցումներն ներառված են միջոցառումներում, մասնավորապես՝ Գլուխ 8-ի միջոցառումների ցանկի 9-րդ և 10-րդ կետերում։






Մասամբ է ընդունվել 
Պարզաբանում 50-րդ կետի մասով. քանի որ միջոցառումների ծրագրում ներառված են այն գերակա միջոցառումները, որոնք քննարկվել և համաձայնեցվել են շահագրգիռ կողմերի հետ՝ արդեն իսկ կայացած երեք խորհրդակցական հանդիպումների ընթացքում, նոր միջոցառում չի նախատեսվում համապատասխան միջոցառումների ցանկում, սակայն ինստիտուցիոնալ կարգավորմանն ուղղված այս հիմնախնդիրը վեր է հանվում՝ պետական լիազոր մարմինների ուշադրությանն արժանացնելու նպատակով։
Պարզաբանում 53-րդ կետի մասով. միջոցառումների ցանկի 11-րդ կետով նախատեսված է համապատասխան միջոցառում/ առաջարկություն։



Ընդունվել է










Չի ընդունվել
Պարզաբանում. «Առաջնահերթ 6 ջրամբարների կառուցման տեխնիկատնտեսական ուսումնասիրության իրականացում և շինարարական աշխատանքների մեկնարկ» միջոցառման համար սահմանված «2026 թվականի 4-րդ եռամսյակ» ժամկետը համապատասխանում է ՀՀ կառավարության 2021 թվականի նոյեմբերի 18-ի N 1902-Լ որոշմամբ նախատեսված՝ «2021-2026 և 2022-2026 թվականներ» ժամկետներին, քանի որ վերջնաժամկետը նույնն է՝ 2026թ.։ Նախագծով ներկայացված մյուս միջոցառումների ձևաչափը պահպանելու նպատակով,  ինչպես մյուս բոլոր միջոցառումների պարագայում, այստեղ ևս ներկայացված է միջոցառման իրականացման ժամկետի ավարտը միայն։

 Պարզաբանում. Նշված միջոցառումը երկրի ստանձնած միջազգային պարտավորություն է՝ ըստ Համապարփակ և ընդլայնված գործընկերության համաձայնագրի (CEPA), համաձայն որի` Համաձայնագիրն ուժի մեջ մտնելուց հետո (ուժի մեջ է մտել 2021թ. մարտի 1-ից)` 5 տարվա ընթացքում, ըստ սահմանված ժամանակացույցի, Եվրոպական խորհրդարանի և Խորհրդի 2007 թվականի հոկտեմբերի 23-ի 2007/60/ԵՀ՝ հեղեղումների ռիսկերի գնահատման և կառավարման մասին հրահանգի դրույթները ենթակա են կիրարկման (https://www.mfa.am/hy/bilateral-relations/eu)։ Առաջին դրույթով սահմանվում է՝ «Ներպետական օրենսդրության ընդունում եւ իրավասու մարմնի (իրավասու մարմինների) սահմանում» (Էջ 411, https://www.mfa.am/filemanager/eu/CEPA_ARM_1.pdf)

Պարզաբանում. ակնկալվող արդյունքների չափելի ցուցանիշներն առհասարակ ներկայացված են Աղյուսակ 2-ում, այդ թվում՝ միջոցառում 19-ի վերաբերյալ։

Նախագիծը լրամշակվել է ֆինանսների նախարարության կողմից ներկայացված կարծիքի հիման վրա։

Պարզաբանում. Սույն Նախագծով նախատեսվող միջոցառումների ֆինանսավորումը չի սահմանափակվում միայն պետական ֆինանսավորմամբ, կարող են ֆինանսավորվել օրենսդրության չարգելվող այլ աղբյուրներից ևս, ՄժԾԾ բյուջետային ֆինանսավորման հայտ կարող է ներկայացնել յուրաքանչյուր միջոցառման պատասխանատու կատարող՝ Նախագծի հաստատումից հետո։ 

